
Kuṛikoaḱ  SAFF  Jitkạr  re
Bangladisom  Santali  Kuṛi
SOHAGI KISKU
2007 Serma Raṅgaṭungi atote calaḱ reaḱ ạt hoelentińa Bangladesh
Northern Evangelical Lutheran Church (BNELC) survey kạmi lạgit́.
Biṭi Sohagi Kisku ren baba Guljar Kisku do uprom hoṛe tahẽkante
ińaḱ survey kạmi do ạḍi usarage hoe purạuentińa ar aema goṛo
doń  ńamleda.  Onkage  2017  Serma  seć  ar  hõ  calaḱ  reaḱ  ạt
hoelentińa Manḍer hiri ar paka Girjạ oṛak benao khạtirte. Iń
soṅgereye tahẽkana Baliadanga Upozila ren Program Implement Officer
(PIO) Samiel Mardi okoe do nitoḱ Ranisongkel Upozila ren PIO kane.
Samiel  Mardi  sorkar  seć  khon  aema  goṛo  doye  em  cal  akada
Raṅgaṭungi United Football Academy lạgit́. Ar 2009 sal do Sohagi
Kisku  ren  lạṭu  didi  Ipina  Kisku  do  Tabitha  Foundation  hotete
calaḱkan tahẽn Coaching & Training Program SSC ar HSC doe coaching
lena  final  bidạu  emoḱ  lahare.  Un  khongeń  baḍae  akada  je
Raṅgaṭungi  ren  kuṛiko  do  football  gatić  re  ạḍi  gạkhuṛako
mente.

Mucạt́ dhao ar hõ calao hoelena 2017 Serma Lutheran Girjạ oṛaḱ
uḍhạu ar football eneć re laha akan kuṛiko soṅge ńapam babot.
Noa hirireye tahẽkana Norway Disormren Mari Missionary Torbjorn Lied
ar  aćren  oṛaḱ  hoṛ  Karen  MariyaLied  ar  Bangladesh  Northern
Evangelical  Lutheran  Church  ren  un  okteren  Manotan  General
Superintendent Rev. Soban Kisku selet́ arhõ aema doko tahẽkana.

2016 Serma November cando Nepalte calaḱ reaḱ ạt hoelentińa. Pane
buru talare uḍạuḱ gạḍi pheḍogoḱ kana ar rakaboḱ kana ạḍi
hahaṛage. Ona hahaṛa buru disom Nepal re niạ serma do hoe purạuena
Kuṛikoaḱ  SAFF  Khilod.  Sanamko  bhagao  katet́,  niạ  serma  do
Bangladisom ren kuṛiko SAFF jitkạrko hameṭkeda.

Nonkan maraṅ khiloḍ re selet́e tahẽkana Santali Kuṛi Sohagi Kisku,
Apat Guljar Kisku doe hoyoḱ kana nalha tumạl hoṛ. Sohagitako do pea

kuṛi ar bar koṛa. Pạhil kuṛi boeha Ipina Kiskuaḱ do bapla hoe
akantaea. Sareć menaḱko pon (4) boehage football ko khiloḍeda.
Hudiń kuṛi Kohati Kisku do Onurdho-19 national team reye khiloḍoḱ
kana.

Disomre kuṛi koaḱ khiloḍren Sohagi Kiskuaḱ hara rakaboḱ reaḱ
maraṅ gapalmarao do menaḱa, Sohagi ren apat Guljar Kisku doe roṛ
sodorkeda je, hudiń khonge football cetanre Sohagiaḱ do ạḍi bạrti
mon  tahẽkantaya.  Primary  school  oloḱ  paṛhaḱ  kan  okte  khonge
Bongomata  Tournament  Khiloḍ  sećteye  etohoṕ  akada.  Inạ  tayom
Ranisongkel Degree college ren mare principal Tajul Islam Raṅgaṭungi
United Football Academy etohoṕ katet́ kuṛiko sikhnạt emoḱ lạgit́e
kurumuṭukeda, Sohagi hõ ona thạ̃i re jopoṛao katet́ football reaḱ
sikhnạt doye hameṭ keda. Kuṛiko half panṭe horoḱ katet́ khiloḍ
do ạḍi lajaopaṛa ar aema katha doko roṛkeda aḍepase ato-ṭola
koren sanam hoṛko. Nonkan kuṛiaḱ do tishõ bapla baṅ hoyoḱa, ona
ko katha ańjomkatet́ Sohagi ren apat Guljar do aćren kuṛi oṛaḱ
bhitrireye siń poṭom kaekan tahẽkana, jemon do khiloḍ thạ̃ite
ohogey sen daṛeaḱ. Menkhan thoṛagan ạte ńam lekhange Sohagi do
khiloḍ thạ̃iteye seṭeroka ar bhage sikhnạt hameṭ lạgit́ ạḍi
kurumuṭu do tahẽkantaya.(Prothom Alo 20 September 2022)

Din  hilok  reaḱ  soros  khiloḍheya  ̣re  gel  pon  dol  re  Thakurgaon
jilareye thạ̃ijoṅlena. 2017 serma Thakurgaon jila football haparao
re  bibhag  champion.  Ona  oktere  Sohagi  Kisku  ạḍi  soros  doye
khiloḍlena. Un okterege Bangladisom Football Federation (BFF) ren
mit́ maraṅ officer aḱ mẽt́ re doye ḍhaṅglente teheń nonkan
maraṅ haprao re khiloḍ lạgit́ thạ̃i doye tear akada. Inạ tayom 15
dol, 17 dolar 18 dol re khiloḍ katet́ teheń do Bangladisom reaḱ
maraṅ thạ̃irey seter akana.

Sohagi ren Baba soṅge phone te gapalmarao hoyena, aćren kuṛi Sohagi
aḱ khiloḍ hoelen khan gharońj ren sanamko mit́te TV re enećko
ńela. Nonkan jitkạr re ạḍi rạskạ ar aćren kuṛiaḱ hijuk koyoḱ
horre menaḱkoa. Teheń nonkankhiloḍ re jitkạr katet́ Raṅgaṭungi
Santalato, Ranisongkel Upozila, Thakurgaon jilạ sećte Bangladisomren
sanam hoṛko ar goṭa dhạrtiren Santalko lạgit́ teheń do ạḍi
rạskạ ar samne seć lahaḱ lạgit́ Sohagi do aboren taṛam laha



marsal kanae. Ape sanamko ṭhen nehõr tahẽn kana; jemon ińren banar
kuṛi gidrạge koejoṅ re disạkinte tayom daram dinre arhõ bhage
khiloḍ kin em edi daṛeaḱ.(Guljar Kisku)

Teheń do ạḍi aema sikhnạt bon hameṭ daṛeaḱ kana noko kuṛikoaḱ
khiloḍ jitkạr sećte. Menkhan baḍae abon je ạḍi haron kosṭo ar
saset́ko sahao katet́ re BFF re tahẽkatet́ko practisok kana; tolop
hõ ạḍi thoṛa eken 8 khon 10 hajar bangladisom kạuḍite. Ar criket
ren khiloḍiạko lạgit́ do lak lak bangladisom kạuḍi. One oka do
ạḍi  maraṅ  begar  do  ńeloḱ  kana.  Onate  teheń  disomren  sanam
hoṛkoge kukliko doho akada; cedaḱ nonkan begar se pharak do tolop
bisoete. Bangladisom reaḱ sanam thạ̃i khonge sanam hoṛ facebook,
social media, printing news, TV ko re ạḍi aema gapalmarao do hoyoḱ
kana. As tahẽnkana darakan dinre disomren Maraṅ Montri Shekh Hasina
do nonkan bisoe kodoe ńel juta. Ar baṅkhan do ạḍi lajaopaṛao
hoyoḱa disom lạgit́, jạtiạriko lạgit́ ar ạdibasiko lạgit́ hõ.

Mucạt́ re sanam santal kuṛiko teheń doń uskuret́pe kana; eken ato
oṛaḱ  re  khiloḍ  se  okte  nạpit́  re  eneć  do  baṅa,  bickom
professional khiloḍiạ hoyoḱ lạgit́ aboren Santali kuṛi Sohagi
Kisku seć koyoḱ katet́ taṛam ḍahar laha edi lạgit́ ape sanamko
ṭhen nehõr tahẽn kana.

Baṅgladesh  Maejiu  Phuṭboll
Do̠l SAFF Championsip-2022
Baṅgladisom  maejiu  phuṭboll  do̠l  aema  aema  rạskạ  johar.  Ente
Bangladesh maejiu Phuṭboll dol pạhil dhao SAFF Championsip talate
nagam  re  ńutum  olentakoa.  O̠sad  se  be̠sạdi  lekan  kạmire  ko
jitkạrena. Bangladisom ren maejiu  phuṭboll do̠l jitạuen rạskạ
khobor goṭa baṅgladisom re  ḍamḍheyena. 

Jo̠to̠ khonaḱ rạskạ khobor do noage onko modre mit́ṭen Santal
kuṛi Sohagi Kisku hõ noa phuṭboll do̠l ren mit́ kheloḍi kanae. Noa
SAFF Champion khilạḍre nui hõe selet́lena. Noa jitkạr rạskạ
khorbor Baṅgladisom ren hoṛko lạgit́ mit́ṭen go̠ro̠banaḱ bisoe
kana.

Chapainawabgonj  Re  Hoyena
Miljul Sabha
Chapainawabgonj  sodor  upạjila  prosason  aḱ  bondoboste  Neymatullah
College  Auditorium  re  Sãotare  miljul  tahẽn  se  suluk  so̠lho̠t
bạisại lạgit́e mit́ṭen sabha hoyena. Noa sabhae ạḱyurkeda sodor
Upajila ren bharapon nirbahi ạpiser Naima Khan.

Ar  maraṅ  peṛa  hisạbte  seṭere  tahẽkana  sodor  upajila  porisod
chairman Tosikul Islam, ar bises peṛa lekateko  tahẽkana birbanṭa
Abdur Rahman, vice chairman Nasrin Aktar, Upajila Awami League ren
sabha mukhiạ Azibur Rahman, Upajila Prokosoli officer Moniruzzaman,
Upajilạ vice chairman Tosikul Islam Babu, Shah Neymatullah College
ren Professor Sharifu Islam hõ selet́e tahẽkana.Inạ chaḍa hõ pon
gel  (14)  goṭen  union  porisod  Chairman,  sodosso,  socib,  sikhnạt
ṭhãonakoren mahasoe, dhorom ạḱyur se mukhiạko tahẽkana.

Noa akhṛa se miljul sabhare sawaliạko do apan ạpin jumi-jaega,
gharońj ar sãotare miljul tahẽn babotreko galmaraokeda. Sanamko

apan ạpin dhorom nirạite manao ganaore tis hõ oh oge sãota reaḱ
suluk so̠lho̠t do bạṛićkoḱa menteko ulek keda.Maraṅ peṛa do
sodor upajila ren Chairman doe menkeda je, Baṅgladisom do jotokoaḱ
goṛo-gopoṛotege sạdhin akana. Ar sanamko noa sạdhin Baṅgladisomre
suluktebon girobasoḱ kana.

Onate  sanamko  milimisiạ/  miljul  tahẽnte  hijuḱkan  Debi  pujạ
(sarodio) re sanamko goṛo gopoṛo lạgit́e batlaoket́koa. Seṭerakan
ko modre mit́ bar kathako roṛkeda Habibur Rahman, Hindi dhorom ren
mit́  hoṛ  Dhanjay  Chetterjee,  Isại  dhorom  seć  khonaḱ  Bithika
Baoṛe, Nari somaj seć khon mit́ hoṛ Gauri Chondro ar Dablu Kumar
Ghose.

Rajshahi  Re  Mahle  Jạti-
Gosṭhikoaḱ  Jitiya  Po̠ro̠b
Manao
Sạnicar (17 September) Khudro  Nirigosthi Mahle jạti-gosṭhikoaḱ
Jitiya po̠ro̠b ńutumte galmarao ar culture akhṛa hoyena. Rajshahi
Godagari reaḱ Susnipara Mission skul maṭhre Rajshahi Bibhagio Khudro
Cultural Academy, Mahle Language And Development Committee, Masaus ar
Dighri Baisi porisod aḱ bondoboste noa akhṛa hoyena.

Akhṛa ehoṕ lahare rally, pujạ parbon ar piṭhiạko em baṛakeda.
Inạkate Mahle Language And Development Committee ren sabha mukhiạ
Merina Hasda waḱ ạḱyurte noa galmarao akhṛa ehoṕena. Akhṛare
maraṅ  peṛa  hisạbte  selet́e  tahẽkana  Godagari  Upajila  Nirbahi
officer Jane Alom. Bises peṛa hisạbte selet́e tahẽkana Godagari
Upajilạ sohokari commissioner (Bhumi) Sobuj Hasan, Rajshahi Bibhagio
Khudro Cultural Academy nirbahi porisod ren sodosso Cittironjon Sordan

ar Susen Kumar Shemduar.

Akhṛare asol jos katha cetanre roṛkeda Rajshahi cultural Academy ren
Research ạpiser Benjamin Tudu. Ar mit́ bar johar kathae roṛkeda
Mahle soma jar culture kormi Mikel Mandi. Rajshahi Bibhagio Khudro
Nirigosthi  Cultural Academy ren songit prosikhok Manuel Soren aḱ
ạḱyurte akhṛare arhõ seṭere tahẽkana Susnipara Mission atoren
dhorom porcarok Father Prodip Joseph Kosta, Godagari Upajila Pargana
Babulal Murmu, Dighri ren Maraṅić ar Jitiya Thakur Sisti Barey ar
Masaus ren sabha mukhiạ Jakob Hembrom selet́ Mahle jạti-goṭhiren
arhõ aema ạyuriạko seṭer ko tahẽkana.

Akhṛare  maraṅ  peṛa  doe  menkeda,  je  apnaraḱ  ạri-cạli,
niạm/culture ko do apnartege jogao joton hoyoḱa. Noa babotre eṭaḱ
ko cetanre bhoralenre khạṭige culture ko adogoḱ seć monhḍaḱa.
Noa do apeaḱ maraṅ po̠ro̠b parbon kana. Onate tayom daram dinkore
jemon jomkaote noa po̠ro̠b manao ganao lạgit́e batlaoket́koa. Ar
onate as-e emat́koa je, nonkan po̠ro̠b parbon manao ganaore upạjilạ
prosason khonaḱ kạuḍi sećte goṛo gopoṛo ko ńama mente.Enḍekhan
jemon nonkate apeaḱ culture ko ṭikạu tahẽn.

Bangladesh  Prayer  Movement

(BPM)  Hotete  Bar  Din  Reaḱ
Course Hoe Purạuena
Calaoen  16/09/22  ar  17/09/22  Sokolbar-Sunibar  bar  din  bhor
Chapainawabgonj  jilạ  reaḱ  Amnura  Mission  re  Bangladesh  Prayer
Movement (BPM) Hotete Bar Din Reaḱ Course Hoe Purạuena. Noa course
re  Manotan  peṛa  hisạbte  selet́e  tahẽkana  BPM  ren  mit́  dhorom
porcarok Mn. Nohimio Biswas, ona sãote selet́e tahẽkana National
Agency For Green Revolution (NAGR) re maraṅ mukhiạ Mn.Stephen Soren
ar Kiron Bala Mardy.

Noa course re Rajshahi ar Barin circle reaḱ mimit́ manḍer ren pon
gel mõṛẽ (45) goṭen hoṛko jarwalena. Course re dhorom bisoete
aema bhage bhage cecet́aḱ do tahẽkana. Jemon, Masi jisure biswạs
dohoe, Jisuaḱ bhage sombat, Bạptisma, Isoraḱ raj, Probhu kedoṕ,
Koejoṅ ar upạs, Mon bodol, Isor sarhao ar johar emae arhõ nonkanaḱ
aema bisoe ko cetanre noa course reaḱ galmarao bisoe tahẽkana.

Mn.Nohimio Biswas course re dulạṛ salaḱ Isoraḱ sonot kathakoe lại
hạṭińkeda. Uniaḱ katha re aema bin baḍae dhorom bisoe ko lại
sodorkeda. Dhorom babotre monre okaṭaḱ reṅgeć se tetaṅ tahẽkan
ona do selet́len mimit́ko ńamjoṅana.

Ar sạrige noa course re selet́ akan sanamko Isor baḍaeye reaḱ mońj
ạtko ńamket́ ńutumte ạḍi ko rạskayena. Ente noa course talate
aema lekan dhorom cecet́aḱ ko ńamkeda.

Manotan ko do ạḍi pusṭạute noa ko bisoe cetanreko galmaraokeda.
Onkoaḱ onkan uskur ar udgau kathate selet́len sanamko Isor são
jopoṛao tahẽn ar uni pańjaye reaḱ monre mit́ṭen keteć as se
pạtiạuko ńamkeda.

BPM hotete hoe purạuen course do sanamko lạgit́ Isor baḍaeye reaḱ
mońj  mit́ṭen  horre  uduḱ  oṭoakada.  As  menaḱa  noa  course  re
okaṭaḱ dhorom cecet́aḱ tahẽkan ona do mimit́ koaḱ mon-ontor re
Isor ńutumte mit́ṭen ṭhạ̃i do sirjạuḱa. Ạḍi rạskạ ar napaete
noa bar din reaḱ course do hoe purạuena.

Teheń  Khon  SSC  Biḍạu
Ehoṕena
Teheń  Lukhibar  (15  August).  Goṭa  disomre  teheń  khonaḱ  SSC
(Secondary School Certificate) bidạu do ehoṕ akana. Teheń khon
darakan cando 1 October dhạbić bidạu do calao idiḱa.

Baḍaeabon je, Jao sermage February cando SSC bidạu do hoe baṛaḱa.
 Menkhan banbạsi se ḍubạ daḱ ar jãhãn karonaḱte biḍạu do
ạḍige bilom akana. Unạḱ din khon koyoḱ horreko tahẽkan SSC
bidạu emoḱ koaḱ teheń khon bidạu ehoṕ akantakoa.

Niạ dhao gota disomre SSC bidạu ko emet́ kana 20 lakh 21 hajar 868
goṭen  pạṭhuạko.  Ar  inạ  chaḍa  hõ  are  (9)  goṭen  sadharon
sikhnạt board, Madrasa ar Karigori sikhnạt board reaḱ tabere goṭa
disomre bar gel are (29) hajar, mõṛẽ sae gel are (519) goṭen
sikhnạt ṭhãonaren pạṭhuạko pe hajar 790 goṭen centre re Dakhil
ar SSC (Vocational) bidạureko selet́ akana.

Niạ  Bo̠cho̠r  Reaḱ  HSC  Ar
Ona Man Bidạu Reaḱ Routine

So̠do̠rena
Niạ bo̠cho̠r reaḱ Higher Secondary School Certificate (HSC) bidạu
darakan November cando reaḱ 6 tạrik khon ehoṕ lạgidoḱ kana. Ente
madhomik  ar  Uccho  sikhnạt  board  do  bidạu  reaḱ  routine-e
so̠do̠rkeda.

Anto:sikhnạt board ren bidạu ńel jujutić committee ren convener
Professor Md.Abul Basar aḱ suhiat́ mit́ ḍhạrwaḱ talate bidạu
reaḱ routine ko so̠do̠rena. Aṭhwar hiloḱ (6 November) do baṅgla
pạhil potro te bidạu ehoṕa. Bidạu do setaḱ 11 baja khon 1:00 baja
dhạbić hoyoḱa. Eken bar ghonṭa talate bidạu do hoe purạuḱa.

Ona iạte ḍhạrwaḱre arhõ lại lahayena je, pạṭhuạ ko akoaḱ
apan ạpin admit card ko jogaṛjoṅ ma.   

Rajshahi Cultural Academy re
Ạdibạsikoaḱ  (Songskriti)
Culture Rạkhi Jogao Babotre
Cepeć Sabha
Sombar (12 September) Rajshahi  khudro Nrigosthi Cultural Academy aḱ
ạyurte ạdibạsi koaḱ legcar/ạri-cạli, rạkhi jogao joton babotre
cepeć sabha akhṛa hoe purạuena. Noa cepeć sabha akhṛae  ạyurkeda
Rajshahi cultural Academy ; Mn kollyan Chowdhury, Deputy Director &
additional district commissioner, Rajshahi.Ar akhṛare maraṅ peṛa
hisạbte selet́e tahẽkana G S M Zafrullah, ndc District commissioner
& chairman Academy executive. Furgạliạ birbanṭa hisạbte selet́k
tahẽkana  Mahasoe  Ruhul  Amin  Pramanik,  Jogendronath  Soren  ar

Cittoronjon Soren.

Akhṛare jo̠s kathae lại sạḍekeda Rajshahi cultural Academy ren
Research ạpiser Benjamin Tudu.

Akhṛa  etohoṕ  lahare  maraṅ  peṛa  do  khudro  Nrigosthi  Cultural
Academy reaḱ boloḱ duạr/gate ar auditorium songstha reaḱ pho̠lo̠k-
e uchạnkeda. Maraṅ peṛa aćaḱ kathatey roṛ sodorkeda je, nebetar
re Sarkar sanam jạtiko lạgit́ge ̣ạḍi jhũk monte kạmi idi kana,
ar nonkate noa ṭoṭharen ạdibạsiko akoaḱ ạri-cạli/legcar jogaore
maraṅ dạyike dohoea menteń asoḱ kana. Ente eken noa do aboaḱ 
Baṅgladisom rege hoe daṛeaḱa. Dhorom do judạ judạ menaḱtabon
rehõ porob-parbon do sanamkoaḱ kantabongea.

Onka leka birbanṭ̣a Ruhul Amin Pramanik hõe menkeda, Sona reaḱ
disom benao rakaṕre jotokoaḱ goṛo-gopoṛoge jaruṛa. Ạdibạsiko
akoaḱ  oprom  emoḱre  ạḍiko  ṭanḍhaḱa.  Menkhan  noko  kangeako
krisṭi  se  legcar  ren  asol  utạr  rehet́tet́  do.  Cedaḱje  noko
khonaḱge jotowaḱ tumạl kateć teheń abo bon lãhãṭ akana. Abo
talare cet́ pharak ar begartet́ hõ bạnuḱa, jotokogebon mit́gea noa



hudis bundis katećge lahaḱ hoyoḱa.

Inạkate Jogendronath Soren-e menkeda, aboaḱ krisṭi-legcar babotre
khondrond hoyoḱa ar cultural Academy bạṛtikaete ạt upạiko benao
hoyḱtaea, jemon nonḍe khon ạdibạsi gobesok ko benao rakaboḱ.
Enḍekhan tayom daram akoaḱ ạri-cạli, legcar  reaḱ khạṭi itihãs
baḍae ńamoḱre maraṅ dạyike dohoe daṛeaḱ. Inạ chaḍa hõ seṭer
akan  pạṭhuạko,  birbanṭako,  sãota/somaj  lahantiren  kạmiạko
cultural Academy khon krisṭi/legcar rạkhi jogaore jaoge olaḱ ko
oḍokte ṭikạu tahẽn. 

Mohadevpurre  Hoyena
Ạdibạsikoaḱ Karam Po̠ro̠b
Aṭhwar  hiloḱ  (11  September)  Naogaon  jilạ  reaḱ  Mohadevpur
Ḍakbaṅglo maṭhre hoe purạuena ạdibạsi jạti-gosṭhikoaḱ 27 naḱ
kạhtur karam po̠ro̠b. Noa Karam po̠ro̠b akhṛare aema lekan jại-
gosṭhiren  koṛa-kuṛiko  eneć  seren  durạṅateko  umjhạulena.
Enhiloḱ  aema  lekan  ạdibạsi  jạti-gosṭhiko  noa  karam  po̠ro̠b
akhṛareko selet́lena. Orao, Munda, Santal, Mahato selet́ arhõ eṭaḱ
eṭaḱ jạtiren ko. Akhṛare selet́len ạdibạsi ko apan ạpin saj-
sapaṕ, horoḱ bandenaḱteko sajao saṕṛaolena.

Jatiyo ạdibạsi porisod reaḱ bondoboste hoe purạuen karam po̠ro̠b
akhṛae uḍhạukeda  Uttam Kumar ADC sthanio sarkar bibhag. Karam

po̠ro̠b akhṛare manotan peṛa hisạbte selet́e tahẽkana Alhaj Chalim
Uddin  Tarafdar  Selim  MP.  Jatiyo  adibasi  porisod  bibhag  committee
sangothonik sompadok  Noren Chondra Pahan aḱ ạḱyurte akhṛare bises
peṛa tahẽkana Naogaon ren Polis supar Md.Rasidul Hoqe, Upạjilạ
Chairman Ahsab Habib Bhodan, Ar Upạjilạ nirbahi ạpiser Md. Abu
Hasan.

Eneć sereń ko são são gapalmarao ko hõ hoyena. Karam po̠ro̠b
akhṛa  babot  galmaraokedae,  Jatiyo  Kendrio  Committee  ren  sabha
mukhiạ,  Mn,Robindronath  Soren,  Initiative  For  Social  change  ren
maraṅ  ạyurić  Anik  Asad.  Birbanṭa  Altaful  Hoqe  Choduri  Arab,
Rajshahi University Folklore bibhga ren Assistant professor Amirul
Islam Kanak, Teacher’s Training College ren Profesor Biswajit Benarjee
Rajib, Kendrio Committee ren adviser Devasish Pramanik (Debu).

Inạ chaḍa hõ Mohadevpur upạjilạ bibhạg ren sadharon sompadok
Yogesh Orao aḱ bondoboste eṭaḱ ko modre kathak ko roṛkeda, Kendrio
Committee ren bharapon sadharon sompadok Gonesh Mardi, Sangothonik
sompadok Bimol Chondro Rajoar, Daptor sompadok Suvash Chondro Hembrom,
adviser  Adv.  Sahid  Hasan  Siddiqui  Sopon,  Joynal  Abdul  Mukul,
Journalist ar filmmekar Azadul Islam Azad, jilạ Awami league sodosso
Ajit Kumar Mondol, Upạjilạ vice chairman Onukul Chondra Saha Budu,
Raogaon union porisod ren Professor Ariful Rahman Arif, upạjilạ
committee ren sabha mukhiạ Dilip Pahan, Kendrio Chatro porisod  ren
sabha mukhiạ hõ selet́e tahẽkana. Ạḍi rạskạ salaḱ noa Karam
po̠ro̠b ko manao purạukeda.

Dho̠ro̠m Katha
Sonot sostor re ol akana, Aboren Probhui meneda, Isor dulạṛem ar am
aḍepaseren hoṛ dulạṛem. Moseak puthire Israel ren hoṛ ko lạgit́
aema niạm menaḱa. Galatiko 3: 16 -22, Noa kạli reak ́jos katha do
hoyoḱ kana ,Israyel ko saṕṛao ar mạsiak hijuk lạgit́ lại doho

akana. Onate aboaḱ jion rehõ pạhil re do Isor ar dosaraḱ do abo
aḍepaseren hoṛ laha idi kom metaḱme ogradhikar emakom. Ar okaṭak
ạn abo lạgit́ em akan ona do purạpuri babo manao daṛeaḱa. Eken
Jisu mạsige ạn do batao are manao daṛeaḱa.

Tinre abo do hor kore nacar hoṛ bon ńel koa unrege dulạṛ uduḱ
lekan mãyã aboaḱ ontor re baṅ tahẽna. Onate Jisu aćren celakoe
metat́ko  tahẽkana  bhạgạngea  ona  mẽt́kin  do  okaṭaḱ  te  amem
ńelet́ arem ańjomet́. Aema nạbi ar raj ko ńeńel sana tahẽlen
tako rehõ bako ńel ńam daṛeada ar ańjom sana tahẽkan rehõ bako
ańjom ńam daṛeada.

Abo dobon bhạgạngea , ente Masiak bhage sombat bo ańjomeda ar uniak
kạmi hobon ńel ńameda. Teheń aboaḱ aema atore se manḍer re aema
reṅgeć nacar hoṛ menaḱkoa. Onko do ạḍi haron kosṭo re menaḱkoa
. Ente onkoaḱ do jãhãn dhon dạulot do bạnuḱtakoa kạmi hõ bako
ńameda.  Karon  onko  do  bahre  seć  khon  jãhãn  support  do
bạnuḱtakoa.  Niạ ko oktere am ar ińaḱ dạyik do cet́ kana. Eṭak
ko daya ar goṛo emako hoyoḱtabona.

Isor do khạṭige aboe daya are goṛowabon kana. Ar abo do eṭak nacar
hoṛ babo goṛo daṛeako kana. Nonḍe bo ńela eṭak ko goṛo lạgit́
aboaḱ tire okto do bạnuḱanaṅ. Ar eṭak hoṛak muskilaḱ ko ańjom
reaḱ okto hõ bạnuḱtabona. Ạn re ol bạnuḱa je eṭaḱ ko bam daya
daṛeakoa. Ar mit hoṛem dayawae khan okoe hõ bako manamea. Onate
niạ halot oktere abo do eṭak ko ṭhen Isorak dulạṛ uduḱ reaḱ ạt
menaḱtabona. Noa chaḍa kate rehõ aboaḱ gharońj, abo aḍepaseren
hoṛ,  ar  oporom  ko  ṭhen  Isorak  dulạṛ  uduk  reaḱ  maraṅ  ạt
menaḱtabona. Onate noa ạt kạmirebon lagaoma ar ạḍepaseren hoṛko
apnar lekabon dulạṛkoma.


